Коми Республика дась нуӧдны 2015 воын Юниоръяс пӧвстын бокс кузя Европаса чемпионат

Та йылысь висьталіс Коми Республикаса Юралысь Вячеслав Гайзер Россия Федерацияса спорт министр Виталий Муткокӧд аддзысьлӧм бӧрын.

«Ми сетім нин Россияса бокс федерацияӧ вӧзйӧмӧн заявка нуӧдны локтан воӧ Сыктывкарын Юниоръяс пӧвстын бокс кузя Европаса чемпионат [1999-2000 чужан воясся – Пасйӧд], - пасйис Коми Республикаса Юралысь. - 2012 воын миянын муніс Бокс кузя Россияса чемпионат, котыртӧмсӧ кодлысь вылӧ донъяліс Россияса бокс федерация. Кутам лача, мый помшуӧмсӧ примитасны миян дор да 2015 вося сора тӧлысьын ордйысьӧмъясыс лоасны миян республикаын».

Вячеслав Гайзер пасйис, мый Виталий Муткокӧд аддзысьлігӧн паськыда видлалісны уна сикас спорт сӧвмӧдан юалӧмъяс: «Ме аттьӧала министрсӧ сыысь, мый сійӧ сувтіс сы дор сыын,  мый  республикалысь спорт юкӧн колӧ сӧвмӧдны оз сӧмын миянлы традиционнӧй нин лызьӧн ордйысьӧмъясӧн. Ми кӧсъям сӧвмӧдны и мукӧд сикас спорт, кутшӧмъясӧс лыддям водзӧ вылӧ тӧдчанаӧн да кутшӧмъяс серти миян спортсменъяс босьтӧны россияса да войтыркостса ордйысьӧмъясын вылыс тшупӧда местаяс. Татшӧмъясӧ, медводз, пырӧны тяжёлӧй атлетика, варччӧм, бокс». 
